Nei Wierder?

Wann ee vun neie Wierder an egal watfir enger Sprooch schwatzt, muss
een iwwerleeén, vrun allem énnerscheeden/differenzéieren, wat ee seet, vrun
allem vu watfir enger Zort Wierder rieds ass: Normaalt Gespréich,
Natur, Beruffer, Technik, Wéssenschaft. Wie simplistesch (oder verbruet)
mengt, en dditscht, franséischt oder englescht Wuert wier an eiser Sprooch
automatesch eppes ‘Neies’, wann et just ee vun eise gestackten Ausdréck
erausdixt... deen huet sech am Klatzentrach vergraff a geheit ganz einfach
laanscht den Dill.

An alle grousse Sproochen huet en neit Wuert fir eng nei Saach oder nei
Emstann geschwénn seng Plaz, well do all Dag Millioune vun Dages- a  “
Wochenzeitungen, Literatur a Schoulbicher en neien Ausdrock verbreeden, dee bis dohlnner net an
deenen Idiome war... egal aus watfir enger Sprooch en erakénnt: de Sputnik huet sech aus dem
Russeschen erageschafft; den Tsunami waert e Begréff a jidfer Sprooch ginn, de Fax huet sech
eragesat, Sushi kennt all Ménsch, grad ewéi de Bancomat. Kee Problem. Emgedréint hu 'Kartoffel’
oder ‘Butterbrot’ nach haut hir Bedeitung a slavesche Sproochen; dir kritt op der ganzer Welt
‘Spaghetti’, wann dir se frot. NEI ass am Létzebuergeschen ower net, wa mir aus enger
Heederzalot eng laitue maachen, oder eng Ham radcheren aplaz ze reezen...

An der Z&it ass et am Franséischen an Engleschen net déi Boun Krampes gewiescht, fir z. B. TELE-
VISIOUN unzehuelen, dat och ouni Kéier a Krémmel an den normale Sproochgebrauch ze katapul-
téieren. Mat Ennerscheeder an der Aussprooch huet dat neit Wuert sech och an de meeschte Sprooche
vun der Welt festgekrallt.... just am Déitschen, grad do, wou d'Saach erfonnt gi war (Braunsche Réhre!),
guff an enger iwwerdréinter Pangermanismus- an Nazizait de ‘Fernseher’ an d’Fénster
gestallt, géint de griechesch-laténgeschen Ausdrock; deeselwechten Zock fanne mir jo am
Streech mat ‘Fernschreiber, Fernsprecher, Fernglas (eis wierklech typesch Spektiv!)'... déi d'Létzebuerger
iwregens ni ugeholl hunn... einfach ass ower ze verstoen, datt si an de 50er Joeren deelweis op de
Fernseher (Fernseh) ze schwdtze komm sinn: et guff dees jo soss naischt wéi dat, wat mir vun den
Antennen um ‘Hartkopf' a ‘Feldberg” eriwwer kruten. ‘'De Fransous’ an télévision hu mir méi laang
duerno op dee schwéngseg deieren 43cm-Schierm kritt... ma do war et zesoen och nach bal
émmer Wanter: vill Schnéil Et kénnt nach dobai, datt fir déi allermeescht Leit dat Daitscht nun
emol méi liicht ze verstoe war (an ass!) wéi d'Franséischt. No an no schéngt ‘Televisioun’ sech ower
och déisait der Musel genéschelt eranzeschaffen, wat mir bei ‘Spiegel/Stern-TV" kénne gesinn.
Dobai ass nach ze bedenken, datt d’Langt vun de Wierder, d'Zuel vun de Silben, eng ganz
grouss Roll spillt; am 'Verkierzen’ sinn d’Anglophonen nun emol Assen, an d'Fransousen net wait
hannendrun. Gutt Beispiller sinn den Auto(mobile), d'Photo(graphie), de Plane(Aero-); deer fannt
dir kéipweis; sou sinn dann och dProtex (Protection civile) an aner Beispiller bei dis ze explizéieren. ..
wat spezifesch ndischt mat der Létzebuerger Sprooch ze dinn huet.

Mir Létzebuerger hunn op deem ganzen technesche Gebitt kee Problem mat ‘neie” Wierder. Ma
wéi definéieren ech nei Wierder? Sinn dat deer, déi mir muttwélles an d'Plaz vun eise
gewuessenen Ausdréck bratschen? Gelungen, fir net ze soen ‘topeg’, ass et, ze mengen,
Ameis, Maikéfer, rddcheren, oprecht, émsteigen, rognons, bouchée asw., dat wieren ‘NEI’
Iétzebuergesch Ausdréck. Do schloe mir just a muttwélles eiser een dout, fir op eng zimlech
fuddeleg Fassong een an d'Daitscht oder soss eng Sprooch klauen ze goen. Nach méi koppeg ass et,
wann dann zénter Joer an Dag bélleg vun émmer deene selwechte queesche Muppe behaapt gétt,
e Meedéier, eng Seejomes, e Reez, dat wier alles ze al, gro a stébseg, konservativ, puristesch,
nationalistesch an esouguer geféierlech ‘facho’. Quatsch!

Wat soll do dat ‘fortschréttlecht’ Gemierwels vu Leit, déi sech et hei nawell net schlecht goe
loossen an ndischt Positives opweises hunn; deenen eist Land, seng Geschicht, seng Identitéit, sai
Streiden a Leide fir seng Fraiheet, sdi Respekt vru Generatiounen hire Verdéngschter strutz-egal
ass. Dat ass deenen Herrschaften hirt Recht... ma eiseree kann och dovun halen, wat e wéllt. Mir
wénschen hinnen dat, wat si fir sech —a vrun allem némme sech — reklaméieren: dat Allerbescht!

Rapp dech!

Ass iech ewell obgefall, watfir e ‘Liewen’ dat Verb ‘rappen’ an eiser Sprooch féiert? Gewéss:
mir ‘rappen’ emol alles (Kéis, Zelleri, Muerten...) am Sénn vum franséische ‘raper’; ma domat huet
et sech. Mam Daitschen huet d"Wuert nullkommanaischt ze dinn, et sief, dir gitt bei ’rupfen' kucken,
ma do hu mir jo och ‘ruppen’. Eist ‘rappen’ ass éischter d’'lwwersetzung vu ‘reissen’... an
och dat hu mir, mat eisem typeschen Emlaut ‘i’ an eiser sou aaarmer Sprooch... deen et am
Dditschen iwregens net gétt.

E klenge Spaass: lwwersetzt emol op dditsch oder franséisch, dir hatt iech eng gerappt; et wier
‘Rapp a Klapp’ an enger Famill; de Jang soll sech emol rappen; are Billjee wier nach net gerappt; de
Misch geng an engem Stéck (firwat ‘andauernd’?) Witze rappen; en aalt Gemaier giff ofgerappt;
de Patron hatt een émgerappt... dir fannt der nach... wann dir iech zesummerappt, 1éif grouss a
kleng ‘Rappdeckelen’ ©.

Wiem gliicht dee Klengen?

Wann e Puppelchen op d'Welt kénnt, gétt direkt gekuckt, wiem hie glaicht. Doriwwer huet den
August Liesch sech an dis a sengem ‘Bébé’ (cf. d’Maus Ketti an Allerhand) formidabel ameséiert. ..
dat gelungent Gesichs nom Glach ass nach haut grad esou aktuell wéi viru 75 Joer.

Sproochlech gekuckt kénne mir ower soen, datt eist ‘gldichen’ dem Daitsche... gldicht, datt
mir ower dacks musse sichen, wéi et dann elo richteg am Goethe senger Sprooch heescht. Et ass
dolaanscht, wa mir mengen, d'Kand giff ‘der Oma gleichen’; dat gétt et ‘do iwwer’ einfach net; do
geet vun dhnlich a vun &hneln an Ahnlichkeit rieds. Schonn doriwwer nogeduecht?

COMITE a REDAKTIOUN: ATTEN Mariette, BACHE Claude,
FABER René, MARBES Henri, ROTH Lex, WEBER Vic, WILMES
' Paul, WEIRIG Maryse a VOORWINDE Marvine (Administratioun

resp. PC + Internet)

. CAISSE-REVISIOUN: HEYNEN Roger, KAELL Jean-Claude
) . Néchst Klack (Nr. 172): Samschdes, den 2. Juli 2011

Biisst et iech?

..da kraazt iech. En anere Sproch: Deen do ass nach ze liddereg, fir sech ze krazen, wou et béisst.
Dat sinn deer verbruete Spréchelcher, déi esou typesch fir eis Sprooch sinn, wat mir ower knapps
denken, well gemengt gétt, dat wier souwisou Daitsch... jo, ma.

Dat 'baissen’ hei huet an désem Gebrauch glat ndischt mam daitsche ‘beissen’ ze dinn; do ass et
‘jucken’, am Franséischen ‘démanger’... mir hunn also 2 Bedeitunge vun deemselwechte Wuert;
mir kénnten nach méi wait goen, an is mam Ennerscheed téscht ‘Bass a Béss' am Létzebuerge-
schen ofginn. Fir d'Saach méi praktesch ze maachen, ass et jo net schlecht, wa mir e Beispill
huelen, dat dann eng daitsch/franséisch Iwwersetzung soll kréien: De Jong huet jidderengem
duergebaass, et giff hie baissen, a vun elauter Bass kénnt hien net schlofen. Da fuert emol duer
(alt nach esou e gelungenen Ausdrock aus eiser aaarmer Sprooch).

Gequellte Gromperen...

Wéi am 18. Joerhonnert d'Gromper hei opkomm ass, war e gutt Stéck Gefor fir Hongersnout
verschwonn... de symbolesche Merci vum “Vollek" fannt dir nach haut zu Potsdam (Sansouci)
um Grousse Fritz senger Grafplack. Dat huet deemools net verhénnert, datt och duerno nach
schrecklech aarm Joere komm sinn, déi praktesch en Dréttel Leit vun hei iwwer de grousse Pull
gedriwwen hunn. Et huet ower net laang gedauert, do hat eis Sprooch sech och un déi
sélleche Fassonge gewinnt, op déi d'Bippercher (wouhier?) um Désch gestan hunn:
gekacht (gefoxt), mat Méllech getratscht a getrippst, als Plirree verfeinert; gebootscht, och op e
puer Fassonge gebroden, mat Schalotten, Bratzelen, enger Poutz Méskot: méi genésseg wéi déi
allerbeschte Fritt a méi gesond wéi all ‘Chipsen'.

Mir kennen natierlech d'Ausdréck rondrém d'Gromper aus anere Sproochen; mé der Daiwel weess,
wou mir hei un déi ‘gequellte’ Grompere kommen, déi jo am Déitsche logescherweis ‘gepellt’
gin a Pellkartoffeln genannt ginn, well si ‘'in der Pelle’ gekacht sinn; d'Fransousen hunn an hirem
poeteschen Hank der Gromper esouguer eng ‘Nuetszack’ ugedunn an se ‘en robe des champs / de
chambre’ vernannt. Dat ass alles net wichteg, mengt dir... ma dir loosst keng Gromper stoen, déi
éierbar, apaart op Létzebuergesch, noneegemaach ass, gell!

Gléschteren oder gladderen?

Déi zwee sinn am Létzebuergesche richteg a ginn och gebraucht, souguer wann dat ,Gegladders’
net grad émmer fir an d'bescht Stuff passt. Eent ass sécher: Zu Berlin versteet keen et...
ma dees si mir dis vill ze dacks net bewosst, well mir ze liichtfankeg unhuelen, eis Sprooch wier
jo dach déi vun ,deer anerer Séit’; et freet sech iwregens, firwat deen Ausdrock némmen an exakt
fir eis Ost-Sait géllt; Frankraich an d'Belsch sinn dach och ,déi aner Sait'.

Gloscht, gléschteren a gléschtereg wieren also ,an der Rei’; Gladder a gladderen ass méi
familiar, fir net ze soe graff. Et huet ower méi eng grouss ,Famill’: eng Gladder ass eng Gloscht,
kann ower och e gudde Maufel sinn, deen een apaart gar huet; ,eng op d'Gladder’, dat brauch een
net laang ze explizéieren; ,sech begladderen’ heescht jo sech ,knaschteg” maachen... wat och
daitsch ausgesait, ower keent ass. Bei deem Gegladders hei dderf een ower ee léiwen Ausdrock
net vergiessen: déi kleng oder grouss ,Gladdermailercher'!

NACH EPPES

1. Dir fannt all Samschdeg op rtl.lu/ Sonndeszeitung en Artikel ‘Rondrém eis Sprooch'.
2. Wéi ass et mat arem Fandel fir Nationalfeierdag?
..Dir fannt een énner ‘drapeaux et bannieres' (Sait 335) an de ‘Giele Saiten'.

ANIL... watgliffe?

Wat dat ass? Md eng immens wichteg Associatioun, mat deer jiddereen ewell (onbewosst) ze
dinn hat oder kritt, deen an engem Spidol geleeén huet oder ldit. De vollen Numm: Association
des Infirmiers et Infirmiéres luxembourgeois.

Natierlech geet et hei net ém de Fong vu Lieserbréiwer, an deene vu baupsegem oder soss
granzegem Personal rieds ass; et gétt an all Beruff ‘deer enger an deer anerer’. Op eiser Sprooch-
Sait hale mir &is un déi Saach, déi ais op jidfer ‘Niveau’ am Spidol uewe lait: Eis Sprooch.

Et ass jo mengerwarreg net fir d'éischt, datt hei — zénter Joeren! — esou ganz ‘siddeleg’ gefrot
gétt, wat en dditsche Medezinner oder Paramedezinner zu Lyon geng maachen, dee kee Franséisch
versteet a keent schwatzt... a wat e franséischen Dokter, Infirmier oder Assistent zu KéIn mécht,
dee keen Dditsch kann. Draimol ndischt! Ponkt. Basta.

E Létzebuerger, deen hei seng Schoul normal bis an d'Halschent vum ‘Secondaire’ hannert sech
huet, dderft kee Gedéngels mat Sproochémstann hunn. Wéi ass et ower mat deenen, déi direkt
no der Primar-, pardon Grondschoul op d'Aarbecht gang sinn? Wéi steet et mat deene Leit
iwwer 70 Joer, déi duerch de Krich oder d’Liewensémstann net vill vu Franséisch mat-
kritt hunn?... a wéi ass et mat deenen Zéngdausende vu franséisch- oder dditschsproochege
Matbierger, déi hei an eng Klinik kommen, wou keen nieft dem Bett hirer Sproochen eng versteet. ..
a keen eppes vun deem anere matkritt? Dat gétt natierlech Kuddelmuddelbullibratsch. .. ouni vun
de Geforen ze schwitzen, déi duerch dés Emstann laueren! Do ass de Patient natierlech
émmer op der verluerener Sdit; et geet ewell domat un, datt een am Spidoolsmilieu verschotert
ass, iert et ufankt, oder? Wat hei op désem Plang leeft, dat huet keen Numm... oder et huet der
vill, déi mir ower net wélle schreiwen.



